
DOMUS AUREA berriro bisita daiteke
Aste Santu honetan. Baina Neronek Erro-
man eraiki arazi zuen etxera sartu nahi due-

nak kaskoa jantzi beharko du. Eraikina egoe-
ra kaxkarrean dago aspaldian, hezetasun
arazoak direla eta. Dena den, arduradunek
berritze lanak amaitu baino lehen ateak
berriro irekitzea erabaki dute, turistentzat
arriskutsua izan badaiteke ere.

LEONGO KATEDRALA bisitatu nahi
duenak ere kaskoa jantzi beharko luke,
berriki bi gargola jauzi baitira XIII. mendeko
hareharrizko fatxadatik. Datozen sei urtee-

tan instituzioek 11
milioi eta erdi euro
aurreikusi dituzte
berritze lanetara-
ko. Baina, adituen
esanetan, kopuru
hori ez da nahikoa,
eta erakundeek
ahalegin handiagoa egin beharko lukete
gotikoaren harribitxia luzaroan egoera
onean gorde nahi badute.ARGIA 

Nagore Irazustabarrena

SUITZA, 1907. Absenta debekatu
zuten likore horren jaioterrian. Neurri
bera ezarriko zuten gero Italian eta
AEBetan. Eta, azkenik, Frantziara
1915ean iritsi zen debekua.

XVIII. mendean Pierre Ordinaire
mediku frantziarra Suitzako monaste-
rio batera iritsi zen eta bertan senda-
tzeko hainbat edabe egin zituen.
Horien artean, asentsio-belarrean
oinarritutako elixir de absinthe. Diote-
nez, Ordinaire hil zenean, neska-
meari utzi zion errezeta. Honek
Henriod ahizpei utzi zien gero for-
mula, eta bi ahizpek, azkenik, Dubied
izeneko gizon bati saldu omen zioten
errezeta 1797an. Dubiedek, bere suhi
Henri-Louis Pernod-ekin batera,
lehen absenta fabrika sortu zuen: Per-
nod likore-destilategia jaio zen.

Lehen aldia zen abstenta komer-
tzializatzen zutela. Baina askoz lehe-
nago Artemisia absinthiumen erabilera
zabalduta zegoen. Papiro egiptiar batean aipa-
tzen dira belarraren bertuteak, eta Hipocrates eta
Galenok ere goraipatu zituzten osasunari dakarz-
kion onurak.

Pernodek merkaturatu eta urte gutxira absen-
ta bohemiaren sinbolo bihurtu zen. XIX. mende
amaierako Parisko abangoardia artistikoaren
edari kuttuna zen; Degasek bere koadroetan pin-
tatu zuen eta Toulouse-Lautrec-ek cognac-arekin
nahastu zuen �Lurrikara� asmatzeko. Fée verte
esaten zioten, maitagarri berdea, maitagarriek

bezala sendatu eta, gainera, inspira-
zioa erakartzen zuelako. Eta solda-
duei adorea ematen zien, infekzioak
sendatzeaz gain; horregatik zabaldu
zen hain azkar absentaren kontsu-
moa Frantziako armadan. Aljeriako
gerran (1844-1847) eta Prusiaren
aurkakoan (1870-1871) soldaduei
absenta edatea gomendatzen zieten,
eta gatazka amaituta, etxera itzuli eta
likore berdea edaten jarraitu zuten.

I. Mundu Gerran, ordea, absenta
debekatu egin zuten, soldaduak kol-
dartzen omen zituen eta hari egotzi
zizkioten Frantziako ejertzitoaren
hainbat porrot. Absenta aberriaren
aurkakoa zen. Lehen zaurituak sen-
datzen zituen edabe horrek, solda-
duak pozoitzen zituen orain.

Egia da asentsio-belarrak, dosi
handietan hartuta, haluzinazioak sor-
tzen dituela eta garunean kalteak era-
gin ditzakeela. Eta egia da, halaber, fin

de siècleko artista asko osasun egoera tamalgarrian
hil zirela. Baina kontuan hartu behar da beste
edari alkoholiko eta substantzia �haxixa, lauda-
noa, opioa...� batzuk ere kontsumitzen zituztela,
eta sifilia eta beste gaixotasun batzuk ohikoak
zirela euren artean. Absenta ez zuten debekatu
osasunarentzako mehatxua zelako, batzuen
negozioa arriskuan jartzen zuelako baizik.
1910ean Frantzian 36 milioi litro absenta edan
zituzten. Ardogileek, konpetentziaren beldur,
maitagarri berdea deabru bihurtu zuten. n

Makina bat kontu

Denbo r a r en  mak in a

Non dago maitagarri berdea?Non dago maitagarri berdea?

Arrastoak

Absenta iragartzen
duen XX. mende

hasierako afixa. Urte
gutxi geroago

debekatuko zuten
likore berdea.


